
მედიამონიტორინგი 18.10.2016
ტელევიზია  
17.10.2016
არხი: 	I არხი
გადაცემა:   მოამბე 20:00 
ტრაგედია ბათუმში. გარდაცვლილია ხუთი თვის ბავშვი, მისი ოჯახის კიდევ ორი მცირეწლოვანი სასუნთქი გზების დაავადების გამო, ამ დრომდე საავადმყოფოში რჩება. ლეტალური შემთხვევის ოფიციალურ მიზეზად, პნევმონია სახელდება, თუმცა, ვრცელდება არაოფიციალური ინფორმაციაც, რომლის მიხედვით, ჩვილის ჯანმრთელობა არასათანადო კვების გამო გაუარესდა. ამ ვერსიას არ ადასტურებს სოციალური მომსახურების სააგენტო, რომელიც მშობლების მხრიდან არასათანადო ყურადღებაზე მიუთითებს. თავად ოჯახს კი პრეტენზიები სწორედ სააგენტოს მიმართ აქვს.
http://mediamonitoring.ge/mms/includes/video/video.php?id=3975281		
იმედი - ქრონიკა 20:00- http://mediamonitoring.ge/mms/includes/video/video.php?id=3975264
მაესტრო - კონტაქტი 15:00- http://mediamonitoring.ge/mms/includes/video/video.php?id=3974254
ტელეკომპანია აჭარა - ახალი ამბები 21:00-
http://mediamonitoring.ge/mms/includes/video/video.php?id=3975363
პალიტრა ტვ - პალიტრა ნიუს 20:00- 
http://mediamonitoring.ge/mms/includes/video/video.php?id=3975307
--- 

17.10.2016
არხი: 	იმედი
გადაცემა: ქრონიკა 20:00
 იუსტიციის სახლი, სოციალურად დაუცველ მშობლებსა და მათ ახალშობილებს ახალ სერვისს სთავაზობს. ''კეთილი იყოს შენი მობრძანება'' - პროექტის მიხედვით, სოციალურად დაუცველ ოჯახებს, ჩვილებისთვის, სპეციალური შეფუთვით, პირველადი დანიშნულების ნივთები, ჰიგიენური საშუალებები და გაეროს ბავშვთა ფონდის მიერ რეკომენდებული საკვები, საჩუქრად გადაცემათ. სერვისი დღეიდან ამოქმედდა. პროექტის მხარდამჭერია ფონდი ''სილვე''.
http://mediamonitoring.ge/mms/includes/video/video.php?id=3975266
I არხი - მოამბე 16:00- http://mediamonitoring.ge/mms/includes/video/video.php?id=3974617
რუსთავი 2 - კურიერი 15:00- http://mediamonitoring.ge/mms/includes/video/video.php?id=3974464
--- 

17.10.2016
არხი: 	I არხი
გადაცემა:  მოამბე 16:00
 გამოშვები ბოლოს, ერთი საქველმოქმდო განცხადება. მძიმედ დაავადებულ19 წლის შალვა ზენაიშვილს საზღვარგარეთ მკურნალობა სჭირდება. ის თავის ტვინის ანექსიური დაზიანებით, კომატოზურ მდგომარეობაში იმყოფება. მკურნალობის ხარჯის დასაფარად, ოჯახს ფინანსური შესაძლებლობა არ აქვს.
http://mediamonitoring.ge/mms/includes/video/video.php?id=3974637
--- 

17.10.2016
არხი: 	რუსთავი 2
გადაცემა:  კურიერი 15:00
32 წლის ალექსანდრე თეზერაშვილს თავის არეში მძიმე ფორმის ოსტეომიელიტის დიაგნოზი დაუდგინეს. მას უკვე 4 ოპერაცია გაუკეთდა, თუმცა პროცესი არ შეჩერდა. ალექსანდრეს სასწრაფოდ ესაჭიროება გადაუდებელი ოპერაცია თურქეთის კლინიკაში, რაც 35 000 დოლარი ჯდება.
http://mediamonitoring.ge/mms/includes/video/video.php?id=3974557
--- 

17.10.2016
არხი: 	მაესტრო
გადაცემა:  კონტაქტი 15:00
10 წლის თეკლა ნაჭყებიას, რომელიც ლეიკემიითაა დაავადებული, თანადგომა სჭირდება. ოჯახს ქიმიოთერაპიის კურსისთვის საჭირო თანხა არ გააჩნია
http://mediamonitoring.ge/mms/includes/video/video.php?id=3974473
--- 

17.10.2016
არხი: 	I არხი
გადაცემა: მოამბე 18:00
 ტემპერატურის მკვეთრ დაცემასთან ერთად კლინიკებში სასუნთქი გზების პრობლემით მიმართვიანობა გაიზარდა. სპეციალისტების განმარტებით, გრიპების სეზონი ჯერ არ დაწყებულა და ამ ეტაპზე შედარებით მსუბუქი გართულებები, გრიპის მსგავსი ვირუსებია გააქტიურებული. გადამდებ დაავადებათა დეპარტამენტის ხელმძღვანელი ხათუნა ზახაიძე ამბობს, რომ გრიპის ვირუსი საქართველოში განსაკუთრებით დეკემბრის ბოლოს და თებერვლის მეორე ნახევარში აქტიურდება. ცენტრის სპეციალისტები მოსახლეობას მოუწოდებენ, ამ პერიოდში საკუთარი ჯანმრთელობისადმი განსაკუთრებული სიფრთხილე გამოიჩინონ. გრიპის საწინააღმდეგო ვაქცინების მიღება ქვეყნის მასშტაბით უკვე შესაძლებელია.
http://mediamonitoring.ge/mms/includes/video/video.php?id=3974975
---  


ინტერნეტი
17.10.2016	
მედიასაშუალება: http://www.info9.ge/samarthali/shemthkhveva/158163-bathumshi-gardacvlili-chvilis-dzmeebi-saavamyofoshi-arian-mothavsebuli.html?lang=ka-GE
ბათუმში გარდაცვლილი ჩვილის ძმები საავადმყოფოში არიან მოთავსებული
ბათუმის ბავშვთა საავადმყოფოში ოთხი თვის ჩვილი გარდაიცვალა. წინასწარი ინფორმაციით, გარდაცვალების სავარაუდო მიზეზი, ნაწლავური ინფექცია და პნევმონიით გამოწვეული შოკი იყო. დაუდასტურებელი ინფორმაციის თანახმად არსებობს კიდევ ერთი ვერსია, რომ ბავშვის სიკვდილი საკვების დეფიციტმა გამოიწვია. აჭარის სოციალური სამსახურის ხელმძღვანელის, თემურ ქარცივაძის განცხადებით „ეს ოჯახი სახელმწიფოსგან 700 ლარის ოდენობის თანხას ღებულობდა. თუმცა ახალი საცხოვრებლის შეცვლის შემდეგ, მათ დახმარება შეუწყდათ. ოჯახმა ხელახალი განცადება დაწერა, რის საფუძველზეც 20 დღის ვადაში აღუდგებათ ფულადი დახმარება“. თემურ ქარცივაძის, თქმითვე ჩვილის გარდაცვალების მიზეზი არ ყოფილა მძიმე სოციალური ფონი ან საკვების დეფიციტი. „ახალშობილს დაბადებიდანვე თანდაყოლილი მძიმე ჯამრთელობის პრობლემები ჰქონდა. რამაც გამოიწვია ლეტალური შედეგი“ - განაცხადა მან. გარდაცვლილი ჩვილის ოჯახი ჩაქვში ცხოვრობს, ამ ოჯახის კიდევ ორი ბავშვი ბათუმის ბავშვთა საავადმყოფოში იმყოფებია. მათ გაციების შედეგად აღენიშნებათ ფილტვების ანთება და ამჟამად გადიან მკურნალობის კურსს. შსს-ს ინფორმაციით, მომხდართან დაკავშირებით გამოძიება 116-ე მუხლით დაიწყო, რაც სიცოცხლის გაუფრთხილებლობით მოსპობას გულისხმობს.
ინტერპრესნიუს.ჯი- http://www.interpressnews.ge/ge/regioni/402496-bathumshi-5-thvis-gogona-daighupa-misi-dzmebi-ki-saavadmyofoshi-arian-mothavsebulni.html?ar=A
კვირა.ჯი- http://kvira.ge/288202
ნიუპოსტ.ჯი- http://www.newposts.ge/?l=G&id=122540-%E1%83%A8%E1%83%A1%E1%83%A1,%20%E1%83%91%E1%83%90%E1%83%97%E1%83%A3%E1%83%9B%E1%83%98,%20%E1%83%92%E1%83%90%E1%83%A0%E1%83%93%E1%83%90%E1%83%AA%E1%83%95%E1%83%90%E1%83%9A%E1%83%94%E1%83%91%E1%83%90
	
პირველი.ქომ.ჯი- http://pia.ge/show_news.php?id=80156&lang=geo	
ინფო9- http://www.info9.ge/samarthali/shemthkhveva/158131-bathumis-bavshvtha-saavadmyofoshi-othkhi-thvis-chvili-gardaicvala.html?lang=ka-GE
--- 

17.10.2016	
მედიასაშუალება: http://epn.ge/?id=33761
მოლაპარაკება შრომითი მიგრაციის პროექტის პილოტირებაზე
მიგრაციის საერთაშორისო ორგანიზაციის  პილოტური პროექტის ფარგლებში, პირველი ოფიციალური შეხვედრა გაიმართა. საქართველოს შრომის, ჯანმრთელობისა და სოციალური დაცვის მინისტრის მოადგილე ვალერი კვარაცხელია  პოლონეთის ოჯახის, შრომისა და სოციალური პოლიტიკის მინისტრის მოადგილეს  დემოგრაფიისა და მიგრაციის საკითხებში ბართოშ მარჩუკს შეხვდა. მხარეებმა საქართველოდან პოლონეთში შრომითი მიგრანტების მობილურობის განვითარებაზე ისაუბრეს, რაც კადრებზე მოთხოვნა-მიწოდებას შეუწყობს ხელს. მოლაპარაკებაზე აქცენტი მიგრანტთა პროფესიული უნარების განვითარებაზეც გაკეთდა. პროექტის მთავარ პარტნიორებს საქართველოს ჯანდაცვისა და განათლების სამინისტროები, სოციალური მომსახურებისა და სახელმწიფო სერვისების განვითარების სააგენტოები,  პოლონეთსა და ესტონეთში დიპლომატიური მისიები და დასაქმების კერძო სააგენტოების ასოციაციები წარმოადგენენ. “საქართველოდან პოლონეთსა და ესტონეთში  სამუშაო ძალის დროებითი შრომითი მიგრაციის პილოტირება“ მიგრაციის საერთაშორისო ორგანიზაციის საქართველოს ოფისის, ამავე ორგანიზაციის პოლონეთისა და ესტონეთის ოფისებთან თანამშრომლობით ხორციელდება.
კვირა.ჯი- http://kvira.ge/288248
პირველინიუსი.ჯი- http://1news.ge/?id=8172
აიპრეს.ჯი- http://www.ipress.ge/new/48589-saqartvelom-polonettan-shromiti-migraciis-proeqtis-pilotirebaze-molaparakebebi-daitsyo

--- 

17.10.2016	
მედიასაშუალება: http://reportiori.ge/inside.php?menuid=3&id=27316
ნათია შიოლაშვილს სასწრაფოდ ესაჭიროება ღვიძლის გადანერგვა
29 წლის ნათია შიოლაშვილს სასწრაფოდ ესაჭიროება ღვიძლის გადანერგვა. ამ ოპერაციისთვის საჭიროა 65000 ამერიკული დოლარი. არსებული თანხა ოჯახს არ გააჩნია.
--- 

17.10.2016	
მედიასაშუალება: http://ghn.ge/com/news/view/162255
პენსიების მატება იქნება თანმხვედრი ეკონომიკის ზრდის მაჩვენებელთან - დიმიტრი ხუნდაძე
ოპოზიციის განცხადებებზე, იმასთან დაკავშირებით, რომ 2017 წლის ბიუჯეტში არ არის ასახული ,,ქართული ოცნების“ მიერ წინასაარჩევნოდ გაცემული დაპირებები, უმრავლესობის წევრები ეხმაურებიან. მმართევლი გუნდის წევრები ადასტურებენ, რომ 2017 წლის ბიუჯეტში არ არის წინასაარჩევნო დანაპირები შეტანილი და ამ ყველაფერს საარჩევნო კოდექსს უკავშირებენ და საარჩევნო კოდექსით გათვალისწინებულ ვალდებულებებს. „ჩვენ მზად ვართ იმისათვის, რომ 2017 წლის მესამე კვარტალიდან, ქვეყანაში ამოქმედდეს დაგროვების საპენსიო სისტემა. ამის საკანონმდებლო ბაზა უკვე მომზადებულია. იქნება პენსიების მატება, მაგრამ ეს იქნება, რა თქმა უნდა, ეტაპობრივი და თანმხვედრი ეკონომიკის ზრდის მაჩვენებელთან,“ - განაცხადა დიმიტრი ხუნდაძემ. მომავალი წლის ბიუჯეტის საბოლოო განხილვა უნდა გაიმართოს საფინანსო საბიუჯეტო კომიტეტში. დეპუტატებმა შენიშვნებზე უნდა იმსჯელონ და პროექტი მთავრობას დაუბრუნონ ჩასასწორებლად. 2017 წლის ბიუჯეტი 4%-იან ეკონომიკურ ზრდაზეა გათვლილი.

იუსტიციის სახლი სოციალურად დაუცველ მშობლებს და მათ ახალშობილებს დღეიდან ახალ სერვისს შესთავაზებს
„კეთილი იყოს შენი მობრძანება“ იუსტიციის სახლის ახალი პროექტია, რომელიც დღეს ამოქმედდა და საქართველოს იუსტიციის მინისტრის ინიციატივით ხორციელდება. სერვისი სოციალურად დაუცველ ოჯახებში (100 000-მდე ქულა) დაბადებული ბავშვებისთვის არის განკუთვნილი და ის საქართველოს 19-ვე იუსტიციის სახლში ჩვილის დაბადების მოწმობასთან ერთად გაიცემა. სერვისი სპეციალური შეფუთვით პირველადი დანიშნულების ნივთების, ჰიგიენური საშუალებებისა და გაერო-ს ბავშვთა ფონდის (UNICEF) მიერ რეკომენდებული საკვები დანამატის საჩუქრად გადაცემას ითვალისწინებს. დაბადების მოწმობის მისაღებად მოსული ახალშობილის მშობელს დღეს საჩუქარი პირადად იუსტიციის მინისტრმა თეა წულუკიანმა გადასცა. ამ პროექტისადმი ინტერესის ნიშნად ღონისძიებაში საფრანგეთი-საქართველოს სავაჭრო-სამრეწველო პალატის პრეზიდენტი ანტუან ბარდონიც მონაწილეობდა, რომელმაც იმედი გამოთქვა, რომ ბავშვებზე მორგებულ ამგვარ სერვისებს ქველმოქმედი დამფინანსებლები გამოუჩნდებიან; იუსტიციის მინისტრთან ერთად ანტუან ბარდონის მიერ შექმნილი საქველმოქმედო ფონდი „Salve“ კი ამ პროექტის მხარდამჭერი და გულშემატკივარი იქნება. „ჩვენი გრძელვადიანი მიზანი პარტნიორების მოზიდვა, სასაჩუქრე პაკეტის გამდიდრება და დაბადების მოწმობასთან ერთად გაცემაა არა მხოლოდ იუსტიციის სახლებში, არამედ ჩვენი სისტემის ყველა ტერიტორიულ სამსახურსა და საზოგადოებრივ ცენტრში, სადაც მოქალაქე დაბადებას არეგისტრირებს. პროექტის პოპულარიზაციასთან ერთად, სოციალურად დაუცველ მშობლებს ბავშვის დაბადებამდე ბევრად ადრე ეცოდინებათ, რომ დაბადების რეგისტრაციისას, დაახლოებით, 60 ლარის ღირებულების პირველადი მოხმარების საგნებს მიიღებენ და მოცემულ თანხას ბავშვისათვის საჭირო სხვა ხარჯების დასაფინანსებლად მიმართავენ. ამ გზით იუსტიციის სახლი ყოველი სოციალურად დაუცველი ახალშობილის მეგობარი გახდება“, − განაცხადა საქართველოს იუსტიციის მინისტრმა. სპეციალური საჩუქარი შედგენილია კვლევის საფუძველზე და დაკომპლექტებულია ახალშობილი ბავშვისთვის პირველადად საჭირო ნივთებით და 180 ცალი საკვები დანამატის ვიტამინებით, რომლებიც „UNICEF“-ის სტანდარტით კვების დეფიციტის აღმოფხვრისთვის არის აუცილებელი. სტატისტიკური მონაცემებით, დღეს საქართველოში 100 000 ბავშვზე მეტი კვების დეფიციტის მქონეა, რაც ხელს უშლის მათ ფიზიკურ და ინტელექტუალურ განვითარებას; ამ დეფიციტის აღმოფხვრა კი ურთულესია ორი წლის ასაკის შემდეგ. თეა წულუკიანმა საფრანგეთი-საქართველოს სავაჭრო-სამრეწველო პალატის პრეზიდენტ ანტუან ბარდონთან ერთად ფონდი „Salve“ მიმდინარე წლის 3 მარტს დააფუძნა. ფონდის პირველი შემწირველები საფრანგეთის ყოფილი ელჩი საქართველოში რენო სალენსი და საქართველოში მოღვაწე ფრანგი, ქართველი და ამერიკელი ბიზნესმენები არიან. ფონდს მხოლოდ ორი კონკრეტული მიზანი აქვს: ქუჩაში მომუშავე და მცხოვრები ბავშვებისთვის პროექტების დაფინანსება; სოციალურად დაუცველ ახალშობილ ბავშვებში კვების დეფიციტის აღმოფხვრის ხელშეწყობა. პროექტი „კეთილი იყოს შენი მობრძანება“ ფონდ „Salve“-ს მხარდაჭერით ისარგებლებს.	
--- 

17.10.2016	
მედიასაშუალება: http://www.newposts.ge/?l=G&id=122538-%E1%83%99%E1%83%9A%E1%83%98%E1%83%9C%E1%83%98%E1%83%99%E1%83%90%20%E1%83%9A%E1%83%90%E1%83%9C%E1%83%AA%E1%83%94%E1%83%A2%E1%83%98,%20%E1%83%A1%E1%83%99%E1%83%90%E1%83%9C%E1%83%93%E1%83%90%E1%83%9A%E1%83%98,%20%E1%83%A2%E1%83%A0%E1%83%90%E1%83%9C%E1%83%A1%E1%83%9E%E1%83%9A%E1%83%90%E1%83%9C%E1%83%A2%E1%83%90%E1%83%AA%E1%83%98%E1%83%90
40 000 დოლარიანი ოპერაციები და ორი გარდაცვლილი - სამედიცინო სკანდალი „ლანცეტში“
საზოგადოება კლინიკა "ლანცეტის" დახურვასა და დამნაშავე, ულიცენზიოდ და უკანონოდ მოქმედი მედიკოსების დასჯას ითხოვს.
ვინ არიან ეს ყასბები? რატომ ხოცავენ ხალხს? ახლა გამიჩნდა სურვილი რომ მივიდე ამ კლინიკაში დავდგე მიმღებთან და ვუთხრა პაციენტებს სასწრაფოდ დატოვონ იქაურობა!!! გამაოგნებელია ,,ლანცეტის" წარმომადგენლის ცინიკურ-სნობური განცხადება - მეტს აღარ ვიზამთო“ - ამ და სხვა ამგვარ კომენტარებს სოციალურ ქსელში ამოიკითხავთ. მაყურებელი "იმედის" ეთერში გასულმა სიუჟეტმა შეძრა. კლინიკა „ლანცეტში“ უნებართვოდ ჩატარებულ ღვიძლის ტრანსპლანტაციის წარუმატებელ ოპერაციებს ორი ადამიანის სიცოცხლე შეეწირა. ამ სამედიცინო სკანდალში ფიგურირებს ნინო კუზანოვაც, რომელიც ლანცეტის მთავარი ექიმი გახლდათ. ნინო კუზანოვას თქმით, ის ხელმძღვანელობამ პროცესებს ჩამოაშორა. საბოლოოდ ხელმძღვანელობასთან ურთიერთობის დაძაბვას კი მისი სამსახურიდან გაშვება მოჰყვა. ნინო ნადირაძე -კუზანოვა: მთლიანად ვიყავი იზოლირებული ამ თემისგან, დამფუძნებელი საერთოდ არ მიკარებდა გვერდით. მან განაცხადა, რომ მე ხელს ვუშლი კლინიკის განვითარებას და ვარ მოგზავნილი იმისთვის რომ ჩავშალო მისი ცხოვრების ოცნება - ტრანსპანტოლოგია“. კლინიკაში ტრანსპლანტაციის ოპერაციის დანერგვის ინიციატივას კუზანოვა ლანცეტის მფლობელებს, კლინიკის წარმომადგენლები კი კუზანოვას აბრალებენ. გენერალური დირექტორის მოადგილე ნინო მუსერიძე დაშვებულ შეცდომებს აღიარებს და ფიცსა და პირობას დებს რომ მსგავსი რამ "ლანცეტში" აღარ განმეორდება. „ეს არის თაღლითი ექიმებისა და გაბიზნესებული მედიცინის შედეგები“ - ასე აფასებს საზოგადოება ფატალურად დასრულებულ ოპერაციებს. სამედიცინო სკანდალის დეტალები: დღემდე გაურკვეველია რა გახდა მარტში კლინიკა „ლანცეტში“ გიორგი ჩუბინიძის გარდაცვალების რეალური მიზეზი. „მინდა სიმართლე გაირკვეს, რატომ ამდენი დარღვევა, რატომ ულიცენზიოდ, რატომ ასეთი სისწრაფით“ - კითხულობს ერთ-ერთი გარდაცვლილის გიორგი ჩუბინიძის მეუღლე. ლანცეტში, ჯანმრთელობის მდგომარეობის გადაკონტროლების მიზნით მისულ ჩუბინიძეს, ყოველგვარი გამოკვლევის გარეშე მეორე დღესვე (ექიმების დარწმუნებით - რომ ფიქრის დრო არ იყო) სასწრაფო ოპერაცია დაუნიშნეს. სიკვდილის შიშით „დაინფირიცებული“ პაციენტი 40 000 დოლარიან ღირებულების ოპერაციას დანსთანხმდა. ოპერაციიდან რამდენიმე საათით ადრე ჩუბინიძე კლინიკიდან ნოტარიუსთან წაიყვანეს და ვალი 40 000 დოლარი ააღებინეს. როგორც ირკვევა ხელშეკრულებაში არ არის დაფიქსირებული თუ რა საჭიროებისთვის იყო ეს თანხა გათვალისწინებული. 12 საათიანი ოპერაციიდან 5 დღის შემდეგ გიორგი ჩუბინიძე ძლიერი სისხლდენის შედეგად გარდაიცვალა. იგივე 40000 დოლარის გადახდა მოუხდა მეორე პაციენტსაც კარლო კეკელიძეს. ამჯერად ნაღდი ანგარისწორებით. კარლო კეკელიძეც ოპერაციიდან რამდენიმე დღეში გარდაიცვალა. კლინიკა ლანცეტში ღვიძლის გადანერგვის სულ ორი ოპერაცია ჩატარდა ორივე აზერბაიჯანელი ექიმების მიერ. როგორც ირკვევა კლინიკას ტრანსპლანტაციის საბჭოს თანხმობა არ გააჩნდა. ასევე არ ჰქონდათ საექიმო საქმიანობის უფლება. რადგან აზერბაიჯანელ ექიმების ლიცენზიებს ვადა გასული ჰქონდა, ამიტომ მათი საქმიანობა საქართველოში უკანონო იყო. კომენტარები Manoni Manu დიდი ხანი ველოდებოდი როდის გაიგებდა მთელი საქართველო ამ საშინელ ამბავს...როდემდე უნდა გაგრძელებულიყო ეს მარაზმი???...და საერთოდ რა ხდება ხალხო მკითხავები ვაი ექიმების დონეზე როდემდე უნდა წყდებოდეს ადამიანის სიცოცხლე საქართველოში???????? ნანა ზაქარაია ვაი, როგორ ყველა ქართველებზე ატარებს ექსპერიმენტებს, თავის ოცნებას ორი ადამიანის სიცოცხლე შეწირა, არასაოპერაციოს ტრანსპლატაცია ჩაუტარა ოცნება უნდა აეხდინა და კიდევ ქმრების სიკვდილში ცოლებს ახდევინეს ფულები. Mari Mariko ყველაზე საშინელი კლინიკაა... ეს კი არაპროფესიონალიზმის და დაუსჯელობის სინდრომის ზეიმია... Gvanca GvAnca ზუსტად 10 დღის წინ მამა გადაიყვანეს კლინიკა ლანცეტში, მისვლიდან 15 წუთში გამოდის უვიციი ელისო დგებუაძე და მეუბნება, მამას აქ მწვავე ინფაქტი და სასწრაფოდ უნდა გაკეთდეს სტენდირება, თანადაფინანსებით პროცედურა ჯდებოდა 1700 ლარი და წამლით დაფარული სტენდი 1400 ლარი, ფული იმ დღესვე უნდა მიმეტანა, ნუ ერთი სიტყვით ფულის უქონლობის გამო დავთანხმდით ჩვეულებრივ სტენდზე, უეცრად არ ვიცი საიდან რა, დავუკავშირდი ჩემს ექიმს და ვთხოვე დახმარება, მან მირჩია რომ მამასთვის ხელი არ მოეკიდათ და სასწრაფოდ გადამეყვანა სხვა კლინიკაში, გადავიყვანე მამა ჩაფიძის კლინიკაში და იქ მითხერეს რომ მამას არანაირი ინფაქტი არ ქონია, მამას ფილტვებში ქონდა სითხე და გულშიც, დღეს რო ოპერაცია გაეკეთებინათ მაგიდაზევე გაიგუდებოდაოო, რატო არსებობს საერთოდ ეს კლინიკა როცა ამდენი დანაშაული ხდება, ჩემი ექიმი რომ არა მამა დღეს უკვე დაუპული მეყოლებოდა. Ghvtisavar Antadze ეს არის საშინელება და დროულოდ უნდა აილაგმოს ასეთი თავხედობები, დასაჯელი მკაცრად უნდა დაისაჯოს!!! იმედის დროს ყოჩაღ, რამოდენიმე მძიმე, მაგრამ ძალიან საჭირო და საინტერესო სიუჟეტისთვის!

"არც ადარდებთ მოკვდებიან, თუ იცოცხლებენ" - უკიდურესად გაჭირვებული ოჯახის ცხოვრება ვაგონში სამი შვილით 
"დამეხოცება შვილები... რამდენი განცხადება დავტოვე გამგეობაში ვერ ვითვლი უკვე," - როგორც აროშიძეები და მათი მეზობლები აცხადებენ, გამგეობასა და დეპუტატს მათთვის ამ დრომდე არანაირი დახმარება არ გაუწევიათ.
"ბავშვების საცოდაობით დაიწვება ადამიანი"-ხუთსულიანი ოჯახის ცხოვრება ვაგონში. "ბავშვების საცოდაობით დაიწვება ადამიანი, ზაფხულში ფანჯარას ვერ აღებენ და იხუთებიან ამ ვაგონში, ზამთარში ისე წვალობენ, ლამის გაიყინონ, სამი ბავშვი ასეთ პირობებში შეიძლება? არავინ ყურადღებას არ აქცევს. რამდენჯერ დაწერა განცხადება და შეიტანა გამგეობაში, მაგრამ მისვლითაც არ მისულა არავინ, ენახათ რა პირობებში არიან. ასეთი ხალხი სჭირდებათ მხოლოდ იმისთვის, რომ ხმა მიიღონ, სხვა მხრივ არც ადარდებთ მოკვდებიან, თუ იცოცხლებენ. არა გაზი, არა გზა, არა შუქი, ასეთი გაჭირვებული ოჯახი არ მგონია სხვა იყოს სადმე" - გვიყვება გურიანთაში მცხოვრები ხუთსულიანი ოჯახის, აროშიძეების ახლობელი. ოზურგეთის მუნიციპალიტეტის სოფელ გურიანთაში, ზეგანის დასახლებაში მანანა და ომარ აროშიძეები სამ შვილთან ერთად, წლებია მატარებლის ვაგონში ცხოვრობს. ოჯახი სოციალურად შეჭირვებულთა კატეგორიას მიეკუთვნება და როგორც დიასახლისი გვიყვება, გარდა ამ ფულადი შემწეობისა, მათ სხვა შემოსავალი არაფერი გააჩნიათ: "მხოლოდ 250 ლარი, ესაა ჩვენი ყოველთვიური შემოსავალი. არც ერთი დასაქმებული არ ვართ, ჩემი ქმარი ერთჯერად სამუშაოზე დადის, ისიც თუ გამოჩნდა სადმე და 10-15 ლარს შოულობს. ამით რას ვიზამთ? გზა ჩვენთან მოსავლელი საშინელ მდგომარეობაშია, გაზი ჩვენ არ გვაქვს, შუქიც არ გვქონდა და ჩვენით გავაკეთეთ ეზოში აკაციის ბოძზე გავაბით სადენი. ახლა ისიც ნახევრად წაქცეულია და პატრონი არ გვყავს არავინ"- გვიყვება მანანა აროშიძე. აროშიძეების სამი შვილი, აქედან ყველაზე პატარა ერთი წლის და 2 თვისაა, მშობლებთან ერთად ერთ ვაგონში ცხოვრობს, რომელსაც სამზარეულოდაც იყენებენ და საძინებლადაც. ბავშვებს არა აქვთ სამეცადინო კუთხე და არც ის ელემენტარული პირობები, რაც მოზარდებისთვისაა საჭირო. უფრო მეტიც, დიასახლისი გვეუბნება, რომ თვეები ისე გავა, ბავშვებს ნორმალური საკვები არა აქვთ: "მთავარია სკოლიდან რომ მოვლენ, დახვდეთ რამე თბილი საჭმელი, სუპი, ან მოხარშული მაკარონი. ხანდახან კარტოფილს ვწვავ. ამათთვის უცხოა ტკბილეული, ხორცი, კარაქი. ხილს მეზობლები თუ მოუტანენ ხანდახან. პატარასთვის რძეს მეზობელი მაძლევს, დღეს პამპერსი ნისიად წამოვუღე პატარას აფთიაქიდან. ავიღებთ სოციალურს და გადავიხდი"- აცხადებს აროშიძე. აროშიძეებს ეზოში ჩამდგარ ვაგონზე, მიდგმული ორი პატარა ხის ოთახი აქვთ, რომელიც საცხოვრებლად უვარგისია. კედლები დახსნილია, ხე კი დამპალი. ოჯახის უფროსი გვეუბნება, რომ ყველგან წყალი უვლის და ზამთარში აქ გაძლება შეუძლებელია: "ის ორი ხის ოთახი ფაქტიურად უვარგისია. დალპა ხეები სულ. არც სახურავი აქვს. ამდენხანს ვაგონში არ უვლიდა წყალი, ახლა აქედანაც ჩამოდის. ის რომ ყველაფერი სველდება ეს ერთი პრობლემაა, მთავარი საზრუნავი ის გვაქვს, რომ ასე მოუწესრიგებელ პირობებში ბავშვები როგორ ვაცხოვროთ ამ ზამთარში. შეშა ხომ გვინდოდა გასათბობად, გამოვართვი მეზობელს, 250 ლარად მომყიდა, მაგრამ ამის გამო უნდა ვიმუშაო მასთან სახლში ერთი თვე და ასე გავისტუმრო ეს თანხა"-გვიყვება ოჯახის უფროსი. აროშიძეებს სოციალურ და ყოფით პრობლემებთან ერთად, უმცროსი შვილის ჯანმრთელობის მდგომარეობაც აწუხებთ. პატარას დაბადებიდან ფეხმრუდობა აწუხებს და მას სასწრაფო ოპერაცია ესაჭიროება, რისი საშუალებაც ოჯახს არ გააჩნია: "ბათუმში მყავდა წაყვანილი, იქ მითხრეს თბილისში უნდა გაუკეთოთ სასწრაფო ოპერაციაო. გზის ფულიც ვერ მოვაგროვეთ, რომ წავსულიყავით. არ მგონია, ვინმეს იმდენი პრობლემა აწუხებდეს რაც ჩვენ" - გვითხრა მანანა აროშიძემ. ქალბატონი აცხადებს, რომ სოფელში არც გამგებლის წარმომადგენელს და არც დეპუტატს მათთვის არანაირი დახმარება არ გაუწევიათ, რამდენჯერმე დაწერილი განცხადების მიუხედავად, არც გამგეობიდან დაინტერესებულა ვინმე მათი მძიმე ყოფით: "რამდენი განცხადება დავტოვე გამგეობაში ვერ ვითვლი უკვე. პასუხიც არ ვიცი, რას ფიქრობენ. არავინ არ მოსულა ჩვენთან და ამბითაც არ დაინტერესებულა. ვიცი ოჯახები, რომელსაც ეხმარებიან სახურავითაც, სამშენებლო მასალითაც. ამას ვითხოვთ ჩვენც. თუ არ ავაშენეთ რამე პატარა სახლი, დამეხოცება შვილები ამ პირობებში. ჩვენი შემოსავლებით რას ვიზამთ? 250 ლარით ხუთსულიანი ოჯახი ვირჩენთ თავს. საიდან დავზოგო სახლის ასაშენებელი ფული? ძროხა მე არ მყავს, ქათამი და ღორი. იმიტომ კი არა, რომ მოვლა მეზარება, იმიტომ, რომ ვერ ვიყიდე და ვერ გავამრავლე. 10 ქათამი მყავდა და ისიც რაღაც ჭირი იყო, გამიწყვიტა ყველა" - გვეუბნება დიასახლისი.

სიღარიბის აწმყო და მომავალი საქართველოში
17 ოქტომბერს მსოფლიოში, გაერთიანებული ერების ორგანიზაციის ეგიდით, სიღარიბის აღმოფხვრის საერთაშორისო დღე აღინიშნება. წლევანდელი ძირითადი აქცენტების თანახმად, სიღარიბე მხოლოდ დაბალშემოსავლიანი ადამიანების პრობლემა არ არის და ის მჭიდროდაა დაკავშირებული ადამიანის უფლებებთანაც. „საქსტატის“ ბოლო მონაცემების თანახმად, სიღარიბის ზღვარს ქვემოთ მოსახლეობის 10%-ზე მეტი ცხოვრობს. რამდენი ადამიანია დარჩენილი საარსებო შემწეობის იმედად საქართველოში და რით ეხმარება მათ სახელმწიფო? თუკი სტატისტიკის ეროვნული სამსახურის მონაცემებს დავეყრდნობით, 2015 წელს საქართველოში სიღარიბის ზღვარს ქვემოთ მოსახლეობის 10,1% ირიცხებოდა. სოციალური მომსახურების სააგენტოს ინფორმაციით, 2016 წლის სექტემბრის მონაცემებით, საარსებო შემწეობის მიმღებთა სია 480 ათასზე მეტ პირს ითვლიდა და ეს პირები 145 900-ზე მეტ ოჯახს წარმოადგენენ. საარსებო შემწეობების მიღების რაოდენობა ყოველთვიურად იცვლება – ეუბნება „რადიო თავისუფლებას“ ტატა გამყრელიძე – სოციალური მომსახურების სააგენტოს საზოგადოებასთან ურთიერთობის სამმართველოს უფროსი და ქულების მიხედვით შემწეობის გამოთვლის ამჟამად მოქმედ მექანიზმზე ლაპარაკობს. მისი განმარტებით, სოციალური აგენტი მჭიდროდ თანამშრომლობს ბენეფიციარებთან, რომელთა ქონებისა და შემოსავლების შესაფასებლად სპეციალური კითხვარის შევსებაა საჭირო. შემწეობის მასშტაბი ქულების მიხედვით გამოითვლება: „30 ათასი ქულის ქვემოთ ოჯახის თითოეული წევრი იღებს 60 ლარს; 30-დან 57 ათას ქულამდე ოჯახის თითოეული წევრი იღებს 50 ლარს; 57-დან 60 ათას ქულამდე ოჯახის თითოეული წევრი იღებს 40 ლარს; 60-დან 65 ათას ქულამდე ოჯახის თითოეული წევრი იღებს 30 ლარს. 65 ათასი ქულის ზემოთ აღარ გაიცემა საარსებო შემწეობა. თუმცა, 65-დან 100 ათას ქულამდე ვისაც აქვს და ბავშვები ჰყავთ ოჯახში, ისინი იღებენ თითოეულ ბავშვზე 10-ლარიან დანამატს“. სოციალური მომსახურების სააგენტოში არ იზიარებენ ოპონენტთა კრიტიკას იმის თაობაზე, რომ ამჟამად უსამართლოდ ხდება ქულების გამოანგარიშება ამა თუ იმ პირისთვის საარსებო შემწეობის მისანიჭებლად. როგორც ტატა გამყრელიძე ეუბნება „რადიო თავისუფლებას“, მთელი სისტემა და მეთოდოლოგია მოწოდებულია, რომ რაც შეიძლება სამართლიანად განისაზღვროს შემწეობათა მოცულობა ამა თუ იმ პირისა თუ ოჯახისთვის. ამჟამად საარსებო შემწეობის მსურველთა ნუსხა 1 200 000-ზე მეტ ადამიანს ითვლის. „სახელმწიფო ვერ გასწვდება ყველა იმ ოჯახს, რომელიც თავს გაჭირვებულად თვლის, ამიტომ, ვთქვათ, თუ ორ გაჭირვებულ ოჯახზე ვლაპარაკობთ, სახელმწიფოს მიზანია – დაეხმაროს იმ ოჯახს, რომელსაც უფრო სჭირდება დახმარება იმისათვის, რომ იარსებოს“, –ეუბნება „რადიო თავისუფლებას“ სოციალური მომსახურების სააგენტოს საზოგადოებასთან ურთიერთობის სამმართველოს უფროსი ტატა გამყრელიძე. ქვეყანაში, სადაც საშუალო ფენა განუვითარებელია, დახმარების მთხოვნელთა მაღალი მაჩვენებელი არ უკვირს გაზეთ „რეზონანსის“ ეკონომიკური დამატების მთავარ რედაქტორ ზვიად შვანგირაძეს. მიზეზებზე მან „რადიო თავისუფლების“ გადაცემა „დილის საუბრებში“ სტუმრობისას ისაუბრა და საკითხი ლარის გაუფასურების ჭრილშიც განიხილა: „2015-2016 წლებში ლარის დევალვაციამ ძალიან რთულ და გამოუვალ მდგომარეობაში ჩააგდო მოსახლეობის დიდი ნაწილი, რადგანაც ამ ოჯახების ძირითადი ნაწილის შემოსავალი ემსახურება ვალს, სესხს, რომელიც მათ აქვთ გამოტანილი უცხოურ ვალუტაში... უმეტესად ასეა. 70%-ია დოლარიზაციის კოეფიციენტი ქვეყანაში. ბოლო ორ წელიწადში მათ, პრაქტიკულად, თანხა აღარ რჩებათ იმისათვის, რომ, დავუშვათ, იკვებონ ნორმალურად, განათლება მიიღონ, მომსახურება მიიღონ – სხვადასხვა სერვისით ისარგებლონ. და ეს ადამიანები, როგორც ჩანს, ასე მალე ვერც გამოვლენ ამ სიტუაციიდან, რადგანაც, ჯერჯერობით, არც ლარის კურსის დასტაბილურების პირობები ჩანს და არც მათი შემოსავლების მატებაა ისეთი, რომ ამ ყველაფერს გაუძლონ“. როგორც უკვე ვთქვით, ბოლო მონაცემებით, საქართველოში სიღარიბის ზღვარს ქვემოთ მოსახლეობის 10,1 პროცენტი ირიცხება. ახალგაზრდა ფინანსისტთა და ბიზნესმენთა ასოციაციის ანალიტიკოსი ანდრია გვიდიანი საკითხს მოსახლეობის აღწერის ახალი მონაცემების კონტექსტში განიხილავს და „რადიო თავისუფლებასთან“ – ღარიბთა რიცხვის კლების ტენდენციაზე ლაპარაკობს. ეკონომიკის საკითხების ექსპერტი ასეთი ტენდენციის სავარაუდო მიზეზებზეც ამახვილებს ყურადღებას: „ბოლო წლების განმავლობაში გაიზარდა დასაქმებული ადამიანების რაოდენობა. ბოლო 4 წელიწადში კერძო სექტორში შეიქმნა დამატებით 55 ათასი სამუშაო ადგილი და ეს, ცხადია, პირდაპირ გავლენას ახდენს სიღარიბის აღმოფხვრაზე. გარდა ამისა, ბოლო წლების ბიუჯეტი სოციალურად ორიენტირებული ბიუჯეტია და ეს ცალკე ფაქტორია იმისთვის, რომ მოსახლეობაში შემცირდეს სიღარიბის დონე. ასევე, ამ კუთხით, მნიშვნელოვანია, რომ ხელისუფლებას აქვს ე.წ. ინკლუზიური ეკონომიკის გატარების პოლიტიკა, რაც გულისხმობს იმას, რომ მაქსიმალურად ბევრ ადამიანს ჰქონდეს წვდომა იმ ეკონომიკურ კეთილდღეობაზე და პრეფერენციებზე, რაც, ზოგადად, არსებობს ქვეყანაში“. რაც შეეხება საარსებო შემწეობას, ანდრია გვიდიანი, მემარჯვენე ხედვების გათვალისწინებით, არ ემხრობა საარსებო შემწეობის ბენეფიციართა რიცხვის ზრდის იდეას, რადგანაც ეს აუცილებლად გამოიწვევს ეკონომიკის ზრდის ტემპის შენელებას და, ზოგადად, ქვეყნის განვითარების შეფერხებას. ეკონომისტის განმარტებით, სიღარიბესთან ბრძოლის მთავარ იარაღს წარმოადგენს ქვეყნის სწრაფი ეკონომიკური ზრდა, რაც რეალურად აისახება მოსახლეობის კეთილდღეობაზე.
--- 

 

ბეჭდვითი მედია
_____________________________________________________________________________ 
18.10.2016	
მედიასაშუალება: ახალი თაობა
ბათუმში 5 თვის გოგონა დაიღუპა, მისი ძმები კი საავადმყოფოში არიან მოთავსებული
ბათუმში 5 თვის გოგონა დაიღუპა, ხოლო მისი 6 წლისა და წლინახევრის ძმები ბავშვთა საავადმყოფოში არიან მოთავსებული. სამივე და-ძმა სასუნთქი გზების პრობლემებით საავადმყოფოში სოციალური აგენტის მოთხოვნით მოხვდა. სოციალური აგენტი ოჯახში დეკლარაციის შესავსებად მივიდა. ბავშვების ოჯახი ჯერ კახეთში ცხოვრობდა, შემდეგ გურიაში, ბოლოს კი ბათუმის მიმდებარედ ჩაქვში ნაქირავებ ბინაში დასახლდა. ოჯახი სოციალურად დაუცველთა ბაზაში წლების განმავლობაში იყო და სახელმწიფოსგან დახმარებას იღებდა. 5 თვის გოგონას გარდაცვალებასთან დაკავშირებით რამდენიმე ვერსია დასახელდა. ერთის მიხედვით, მცირეწლოვანს ვერ მიეწოდებოდა საკვები, მეორე ვერსიით, ბავშვზე არასათანადოდ ზრუნავდნენ, მესამე ვერსიით კი გარდაცვალება ბავშვის თანდაყოლილ პათოლოგიებს უკავშირდება. როგორც აჭარის სოციალური მომსახურების სააგენტოს აჭარის ფილიალის უფროსი თემურ ქარცივაძე განმარტავს, მათ ოჯახის შესახებ ინფორმაცია არ ჰქონდათ იქედან გამომდინარე, რომ ისინი გურიაში ცხოვრობდნენ. მისივე თქმით, ბავშვის გარდაცვალება უკავშირდება თანდაყოლილ პათოლოგიებს. რაც შეეხება ორ მცირეწლოვან ბავშვს, რომლებიც საავადმყოფოში არიან მოთავსებულნი, მათზე მზრუნველობა შესაძლოა სახელმწიფომ აიღოს. „ბავშვს დაბადებისთანავე ჰქონდა თანდაყოლილი პათოლოგიები. 5 თვიდან 3 თვე და 20 დღე თბილისის, ქუთაისის და ბათუმის სხვადასხვა კლინიკაში მკურნალობდა. ბათუმში ბავშვი მოხვდა ჩაქვიდან იმდენად, რამდენადაც, ბათუმის სოციალური სამსახურის აგენტი დეკლარაციის შესავსებად იყო ოჯახში მისული, სადაც აღმოაჩინა, რომ სამი ბავშვი იმ წუთის მდგომარეობით ექვემდებარებოდნენ დაუყოვნებლივ მკურნალობას. აგენტმა მაშინვე გამოიძახა სასწრაფო დახმარების ბრიგადა და ბავშვები მოთავსდნენ ბათუმის დედათა და ბავშვთა ცენტრში. სამ დღიანი მკურნალობის შემდეგ ბავშვი სამწუხაროდ გარდაიცვალა. შიმშილი, რა თქმა უნდა, არ გამხდარა გარდაცვალების მიზეზი, იმდენადაც, რამდენად ბავშვმა სიცოცხლის უმეტესი დრო საავადმყოფოებში, ექიმების მეთვალყურეობის ქვეშ გაატარა. რაც შეეხება ოჯახს, ეს ოჯახი საკმაოდ ხშირად იცვლიდა საცხოვრებელ ადგილს. ბოლოს გურიაში, სუფსაში ცხოვრობდა და სახელმწიფოს მხრიდან როგორც სოციალურ დახმარებას, ასევე სხვა ბენეფიტებს იღებდა. ოჯახს მხოლოდ სახელმწიფოს მხრიდან გაღებული თანხა აძლევდა საშუალებას, რომ ბავშვებისთვის ნორმალური ზედამხედველობა გაეწია. მოკვლევის შედეგად, მშობლებთან შეთანხმებით, თუ საჭირო გახდება, აღზრდის ალტერნატიული ფორმები შეიძლება მოიძებნოს. როდესაც ოჯახში არ არის პირობები, რომელიც ბავშვის აღზრდას სჭირდება, სახელმწიფოს მხრიდან არის მინდობით აღზრდის შესაძლებლობა“, - აღნიშნა თემურ ქარცივაძემ. ექიმის ვახტანგ აფხაზავას თქმით კი, 5 თვის გოგონა საავადმყოფოში სუნთქვის უკმარისობით შევიდა და მკურნალობის მიუხედავად ლეტალური შედეგი დადგა. „პაციენტი შემოვიდა კრიტიკული მედიცინის დეპარტამენტში 11 ოქტომბერს. შემოსვლის მდგომარეობა იყო უკიდურესად მძიმე, გამოხატული იყო სუნთქვის უკმარისობა. ხელოვნურ სუნთქვაზე გვყავდა, ჩაუტარდა ანტიშოკური თერაპია, თუმცა ბავშვის გადარჩენა ვერ მოხერხდა“, - აღნიშნა ვახტანგ აფხაზავამ. საავადმყოფოში მოთავსებული ძმების მდგომარეობა სტაბილურია.

18.10.2016	
მედიასაშუალება: ქრონიკა+
დიმიტრი ხუნდაძე: "დავფიქრდები, შევიდე თუ არა პარლამენტში!"
ორთვიანი საარჩევნო კამპანიის შემდეგ მცხეთის მაჟორიტარი დეპუტატობის კანდიდატი, დიმიტრი ხუნდაძე, დუმილს არღვევს და "ქრონიკა+"-ს ექსკლუზიურ ინტერვიუს აძლევს: " მე ჩემს პოლიტიკურ მომავალს გადავხადავ და დავფიქრედი, შევიდე თუ არა პარლამენტში!" დიმიტრი ხუდნაძე: - მე და დავით სერგეენკოს რამდენიმეწლიანი მეგობრობა გვაკავშირებს. თანამდებობრივად კარგი ურთიერთობა ჩამოგვიყალიბდა და ერთად, შეთანხმებულად ვწყვეტდით ძალიან ბევრ პრობლემურ საკითხს. აქამედ საკანონმდებლო სფეროში მუშაობა ჩემთვის უცხო იყო, თუმცა ვფიქრობ, რომ კომიტეტის მუშაობა პროდუქტიული გახლდათ. ძალიან ბევრი რა,მ ვისწავლე კომიტეტის წევრებისგან და აპარატში დაკომპლექტებული პროფესიონალი კადრებისგან. მინისტრი და კომიტეტის თავმჯდომარე შეთანხმებულად ვიღებდით გადაწყვეტილებებს და სწორედ ეს გახლდათ ჩვენი სფეროს წარმატების ფორმულა... - ამბობენ რომ "ქართუ ბანკიდან" წინასარჩევნოდ გამოტანილი იქნა ერთი მილიონი ლარი, სადაც 700 ათასი გამოიყო მხოლოდ დიმიტრი ხუნდაძის საარჩევნო კამპანიისთვის და მიუხეედვად დანახარჯისა, მეორე ტური მაინც დაინიშნა. ეს თანხა ჩაგერიცხათ თუ ხელზე მოგზათ ბატონმა ბიძინა ივანიშვილმა? დიმიტრი ხუნდაძე: - თქვენ კი სერიოზულად მეკითხებით მაგრამ არ შემიძლია არ გამეცინოს... - მიწებთან აგორებულ სკანდალზე რას იტყვით, როდესაც საუბარი იყო თქვენი დეპუტატობის დროს გასხვისებულ ნაკვეთებზე?.. დიმიტი ხუნდაძე: - ეს იყო ეკონომიკის სამინისტროს მიწები და მან გაასხვისა იგი. მე მხოლოდ გასხვისების შემდეგ შევიტყვე. არანაირი კანონდარღვევა არ ფიქსირედბა, ვინაიდან ეს გახლდათ პირობადებული გასხვისება საინვესტიციო ვალდებულებებით... დიმიტრი ხუნდაძე: - ქალაქ მცხეთასა და მის რაიონში ცეზარ ჩოჩელის გუბერნატორობის პერიოდში გასხვისთა 5 მილიონი კვ.მ მიწა. ამ მიწებთან დაკავშირებით ინტერესი ჰქონდა, ძირითადად, ჩოჩელის ახლო წრეს: ოჯახის წევრებს, მისი გუბერნატოროის დროს ძველ გამგებლებს, რწუმენებულებს და ა.შ დაახლოებით 6-7-კაციანი ჯგუფია. მათ ხელშია გავლილი 5 მილიონი კვ.მ მიწა. მარტო ერთ დღეში გასხვისებულია მილიონ ნახევარი კვადრატული ფართობი ნიჩბისში...

